
	SIGABA A
	


	UMBUTO 1

UMDLALO
	


	TENTILE – S.M. MAGAGULA
	


	Fundzisisa leticephu bese uphendvula lemibuto lelandzelako.
	


	Sicephu A:
	


	Veli:
Ndwandwe:
Veli:
Ndwandwe:
Veli:
Ndwandwe:
	(Ngebulukhuni.) Wangigana.

Nembala.  Sewaganwa wena ngisahlupheka mine ngiciciyela ngitsi ngikulungisela likusasa ngobe usengumntfwana kantsi wena sewati tekuganwa, sewuyindvodza!  Nhhi!

Cha-ke babe. (Ngaleliphansi.)

Sewushito kutsi uyayati lentfombatane.  Uta nanankhu umkhokha.  Utsi ngewakho.  Uyakwati loko na?

(Angati kutsi utawutsini.) A, a, angi…

Khuluma Veli, sakutenta siphukuphuku.  Uyawuvuma nobe uyawuphika yini lomkhokha?
	


	Veli:
Ndwandwe:
Tentile:
Ndwandwe:
Veli:
Ndwandwe:
Veli:
LaNdlela:
Veli:
Tentile:
Ndwandwe:
	Utsi wami ngebunjani?

Mfana, ungabuta mine kodvwa kube lomngani wakho akhona la embikwakho.  Mbute nangu.  Phendvula wena ntfombatane ubuta wena nangu Veli.

(Amutsi laphalati ngeliso, Veli abalekise emehlo.)  Uyayati yonkhe indzaba Veli.  Tize taba tintsatfu tinyanga ngilapha ekhaya kini.  Ngakubikela futsi ngingakabuyeli kaHlatsi njengaloku seyitawuphela ilivi yami.  Angati manje uphikani.

Phendvula-ke nawe.  Umbuto utsi uphikani ngobe sewuvile kutsi nguwe lo?

Angiphiki, angivumi.

Ubindzile ye mfana nawusho njalo.  Asewuchaze kutsi usho kutsini.

Ngisho kutsi ngisemkhatsini wekuphika nekuvuma.

(Ambuke ndlo emehlweni.)  Hhawu Ndwandwe ungaphikani indzaba isebaleni kangaka?  Kushito wena kutsi singani sakho lesi.  Bewuhlala naso khona la sonkhe sikhatsi.  Simanyatela nje asitenti, kuguja endlini, sentelwa konkhe.  Ufuna achaze ini lomntfwanaNkhambule?  Achaze kutsi benitigila njani letiga letimente waba nje!  Ufuna sidzimate sikhulumeni ye mfana wami?  Ngimdzala-ke mine angiketi kutewudlalwa nguwe, uyangicondza kahle?  Chaza lokutsi nawutsi awuphiki awuvumi, yini sizatfu saloko?

Ngingete ngaba neliciniso leliphelele laloku lakutfwele ngoba sikhatsi lesiningi usichitsa kaHlatsi.  Angati kutsi usuke atiphetse njani.  Ngimbona nje nakete lapha nobe nangitfuke ngaya lena kuye.  Angati-ke kutsi unaciniso lini yena.

(Ngelivi lelicinile.)  Nginalo.  Nawe unalo.  Sidze sikhatsi ngihleti nawe.  Futsi nje awungateli lutfo.  Angati-ke kutsi ungabatiswa yini ngobe wavuma futsi nangikutjela kucala.

(Kuyamcabula kuva imibuto netimphendvulo.)  Wash’umlilo!  Kudibene bomacondzana.  Asive phela.


	

	
 (Bahleke bonkhe.  Ahleka kakhulu kwelunya Landlela.)


	

	Veli

LaGule
	Ngingete ngavuma kati asesakeni.

Kayiphici-ke insotja yakami.  Ngingababita bonkhe bantfwana nitibonele.  Ngisho nanansi insunshana eceleni kwemphumulo, ikhona kubo bonkhe bantfwabami nakubatukulu!
	


	1.1
Ngubani lentfombatana lokukhulunywa ngayo kulesigamu kutsiwa ite 
nemkhokha, itsi waVeli?
	(2)


	1.2
Yini lomkhokha lokukhulunywa ngawo lapha?
	(1)


	1.3
Veli ukhombisa kwetfuka uma kutsiwa wakhe lomkhokha kodvwa lomngani 
wakhe unesiciniseko lesiphelele kutsi lomkhokha wakhe Veli.  Chaza kutsi yini 
lena lementa aciniseke lomngani.
	(3)


	1.4
Uyise waVeli utsi akayekele kutenta siphukuphuku.  Kantsi yini siphukuphuku?
	(1)


	1.5
Nika sizatfu lesibekwa nguVeli lesimenta atsi lomkhokha akawuphiki kantsi 
futsi akawuvumi?
	(3)


	1.6
Usho kutsini Veli uma atsi angeke avume kati asesakeni?
	(2)


	1.7
LaGule utsi ubabona ngani bantfwana bakakhe?
	(2)


	1.8
Nika emagama latsi Veli kuyobitwa ngawo umntfwanakhe uma kuyoba 
ngumfana nome intfombatane.
	(2)


	1.9
Ngubani lona bekaphekeletele Tentile ngesikhatsi bamikise umkhokha ka- 
Ndwandwe?
	(1)


	1.10
Wakabani unina waVeli?
	(1)


	1.11
Yena Veli wakabani?
	(1)


	1.12
Usebenta msebenti muni Veli?
	(1)


	Sicephu B:
	


	(KukaHlatsi ekhabo Tentile.  Uhleti nebatali bakhe ugone umntfwana.  Kukhona nendvuna.)
	

	LaMatsebula:
Nkhambule:
	Selijubekile licala Tentile.  Inkantolo yente loko leyikubona kungumtsetfo.  Kubuhlungu Tentile kufelwa ngumuntfu.

Nguye Tentile umbulali.  Hawu mntfwanami!  Live liyakwenyanya.  Ungumcabanisi, ungumbulali…

Usidlisa emahloni Tentile.

Intamane yetfu manje nangu umntfwanebantfu.  Kulamahlandla solo siya kubakaNdwandwe siyobakhalela nekufakana umlomo ngalendzaba, abasemukeli.  Bakufakaza kodvwa ecaleni kutsi wabo nangu umntfwana.


	


	Ndvuna:
	Cha-ke boNkhambule.  Ningatsatsi matima.  Tikhatsi leti lesiphila kuto tiveta yonkhe intfo.  Akucali kwenteka eveni kutsi kube nesehlakalo lesinjena.  Sive singete sanibuka sihleke.  Linceba lendvodza kalihlekwa.  Sonkhe sigodzi sakitsi siyanililisa boNkhambule.


	


	1.13
Lapha siva LaMatsebula utjela Tentile kutsi selijubekile licala, inkantolo yente 
loko lekubona kungumtsetfo.  Chaza kutsi inkantolo incume kutsini ngaTentile.
	(3)


	1.14
Nkhambule kulesigamu ukhala ngekutsi Tentile ungumcabanisi, ungumbulali.  
Chaza ufakazele lamavi aNkhambule ngalokusendzabeni.
	(5)


	1.15
Ngubani lolobulewe lapha?
	(1)


	1.16
Ubulewe ngubani?
	(1)


	1.17
Bekwentenjani aze abulawe nje lomuntfu?
	(2)


	1.18
Sitsini sigwebo senkantolo salo lobulele muntfu?
	(2)


	1.19
Kusho kutsini kutsi linceba lendvodza alihlekwa?
	(2)


	1.20
Wagcinelaphi Tentile kulendzaba?
	(2)


	1.21
Tentile wamuphelani Rosemary mntfwana?
	(2)

	SIGABA B
	


	UMBUTO 2

TINKONDLO
	


	EMAKHOWA – J.J. THWALA
	


	Fundzisisa letinkondlo letingentasi bese uphendvula imibuto lelandzelako.
	


	Inkondlo A:
	


	Ketfu ekhats’ endlini

Ngekhats’ elubondzeni lwayo,

Ngenhla kwenhloko yami,

Kulenga won’ umfanekiso.

Sitfomb’ ebuncaneni bami,

Ngisakhonte batali bami,

Ngihlet’ emkhatsini wabo,

Bangibuka ngentfokoto.

Kuso sitfombe sami,

Batali bebasebasha,

Mine ngisemncane,

Konkhe kukusha.
	5

10
	


	Sengakhula ngaba ngaka,

Ngaba mihlatsi yenile,

Kuso sitfombe sami,

Budzala nebungako bami bumile.

Batali bam’ abasaphelele,

Umhlaba wagwiny’ inhloko,

Kwasala lowangimema nami,

Kuso sitfombe siphelele.
	15

20


	


	2.1
Sitsini sihloko salenkondlo?
	(1)


	2.2
Icondze kusitjelani imbongi uma itsi ‘umhlaba wagwiny’ inhloko’?
	(2)


	2.3
Ngubani lona lowamema imbongi?
	(1)


	2.4
Chaza kutsi imbongi isho ngani kutsi kuso sitfombe sami budzala nebungako 
bami bumile.
	(3)


	2.5
Imbongi yentiwa yini kutsi uma ibuka sitfombe semndeni wakubo ikhatsateke?
	(3)


	2.6
Yini lena leyiphetse kabi lembongi ekukhuleni kwayo?
	(1)


	2.7
Shano kutsi tinongo tini tenkhulumo leletisetjentiswe kulemigca lelandzelako:
	


	2.7.1 Umhlaba wagwiny’ inhloko.

2.7.2 Kwasala lowangimema nami.
	2x2=(4)


	Inkondlo B:
	


	Lubombo
Nyoka lendze yeMphumalanga,

Levus’ inhloko yayikhomb’ eNyakatfo,

Umsila wakhomb’ iNingizimu,


3
Mncelekati wemav’ e-Afrika leseNingizimu.

Indlondlo leneluphaph’ enhloko,

Lusiba ludze lukhweba sibhakabhaka,

6
Sikhumba simadvwaladvwala,

Mbusi weleMphumalanga.

Khweba Hhohho nitofakan’ imilomo,

9
Khweba Machekeza nitohlanganisa tinhloko,

Khweba Lomahasha nitofakan’ imilomo,

Khweba Ngwanase nitohlanganisa tinhloko.
12
Dlamuluka ndlondlo ye-Afrika,

Uyawutinta mhla Afrik’ abuya.


	
	


	2.8
Yini loLubombo lokukhulunywa ngalo lapha?
	(1)


	2.9
Lutfolakala kusiphi sifundza loLubombo?
	(1)


	2.10
Ngekuya kwalenkondlo Lubombo lucala, lugcine kuphi?
	(2)


	2.11
Lubombo lungumncelekati wamaphi emave?
	(1)


	2.12
Chaza kutsi ishoni lemigca lelandzelako:
	


	2.12.1 Lusiba ludze lukhweba sibhakabhaka.

2.12.2 Sikhumba simadvwaladvwala.

2.12.3 Mbusi weMphumalanga.
	3x1=(3)


	Inkondlo C:
	


	Inhlekelele YaseKhingilosi
Basuk’ emakhaya banematsemba,

Basuswa kulala kwelikat’ etiko,

Behla njengenhlalayenta bashona

Phas’ ematfunjin’ emhlaba.

Behla baholwa litsemba lemihla yonkhe,

Behla bashiya tihlobo nebangani bonkhe,

Behla bashiya bantfwana nebatali babo,

Bayotfungatsa litje lemagagu.

Inhlekelele yaseKhingilosi!

Laphum’ eMphumalanga libovu tju,

Baphuma sebavunule ngetekuphepha,

Bahamba sebagcoke tigcoko tensimbi,

Bahamba bahlome ngemapiki nemafosholo!

Inhlekelele yaseKhingilosi!

Lakhuphuka lem’etulu,

Balindvwa kodvwa bangakhuphuki,

Bashona ngephasi kwemadvwala,

Bashiy’ emagugu netinini tabo!


	5

10

15
	


	2.13
Nika indzikimba yalenkondlo.
	(1)


	2.14
Ngekuvisisa kwakho lenkondlo ungatsi yini inhlekelele.
	(2)


	2.15
Asewuchaze lokushiwo ngulemigca lelandzelako:
	


	2.15.1 Basuswa kulala kwelikat’etiko

2.15.2 Phas’ ematfunjin’ emhlaba

2.15.3 Bayotfungatsa litje lemagugu

2.15.4 Bashona ngaphasi kwemadvwala

2.15.5 Balindvwa kodvwa bangakhuphuki
	2x5=(10)


	2.16
Kwentekani kulabantfu lokukhulunywa ngabo lapha?
	(2)


	2.17
Bobani bona labantfu lokukhulunywa ngabo lapha?
	(2)

	SIGABA C
	


	UMBUTO 3

TINDZABA LETIMFISHANE
	


	IDUBUKELE – E.T. MTHEMBU NA -D.B.Z. NTULI
	


	Sicephu A:
	


	   ‘Bantfu sibili nabatala bacala ngebantfu.  Ngalutfo nje kube ngafane ngacala ngaZambane.  Kube singcingcitela nje silungisela yena?  Kube kungena makoti lotakuvusa lelikhaya kunanali lisela lelitengemuka umntfwanami?’  Ahleke Longcondvo.  ‘Maye make! Longati angatsi kawufuni siyokwendza.  Utasifuya laph’ ekhaya usondle ngani?  Suka-bo wena.  Siyekele sitibonele,’ kusho Longcondvo eya unina.

   Kusa kwatiwa ngibo.  Yatsi ihlaba inhlavu babe benyukela eMzimphofu.  Pho, uyahamba yini Khabonina lo ushiya imphungane!

   Latsi nalicala kushisa babe behlela khona edolobheni, bacondze kaDinsi Khabonina bekahamba netintfombi takakhe totimbili, bachutjwa ngumgijimi, Mbasha Tfwala.  Nabefika kaDinsi banikwa emafomu kwatsiwa abawagcwalise.

   ‘Ngubani uyihlo make?’ kubuta Dinsi.

‘Wo, mntfwanami.  Ngitalwa nguSphandoko, Sphandoko lotalwa nguMvila wakaBennett eLugaganeni.’

   ‘Uphi pho loSphandoko?’ kuchuba Dinsi.

   ‘Sphandoko wasala emphini mntfwanami.  Ungulomunye walabo labanikela ngemphilo yabo kuze sitfole Ndiphethe.’

   BekaliSwati yini?  ngubani sikhulu sakhe? Ngubani indvuna yakhe?’ kuchubeka dinsi.

‘Lalela yemntfanami, mine kute lengikwatiko ngalo lokubutako.  Ngakhulela ekhabomake.  Nangu wami umgijimi, naba bami bantfwana.’

	


	3.1
Khabonina Bennett uhlobene njani naboSiphandoko naMvila?
	(2)


	3.2
Uhlalaphi Khabonina?
	(1)


	3.3
Bekawakabani unina waKhabonina?
	(1)


	3.4
Ngekuvisisa kwakho lesicephu, Khabonina walitfola njani leligama lakhe?
	(2)


	3.5
Ngukuphi eNtalasifane?
	(1)


	3.6
Ngubani lona latsi Khabonina lisela lelitewumemuka umnfwanakhe?
	(1)


	3.7
Kuvakala sengatsi boKhabonina banenkinga letsite ledzimate ibahambisa ngetinyawo bate bayofika edolobheni.  Yini lenkinga?
	(3)


	3.8
Yacatululeka yini lenkinga yabo?  Chaza ngalokuvakalako.
	(3)


	3.9
Chaza lemigca lelandzelako kutsi ishoni njengobe isetjentisiwe kulendzaba.
	


	3.9.1 Yatsi ihlaba inhlavu babe benyukela eMzimphofu.

3.9.2 Latsi licala kushisa babebehlela khona edolobheni.
3.9.3 Wasala emphini.
	3x2=(6)


	Sicephu B
	


	Lapha eNhlangano, etitandini letisendzaweni lelapha uma ubheka ngasekolishi labothishela, iNgwane College, kunemuti wakaMasuku.  Kulomuti bantfu baphuma bayangena.  Labanye bangena ngetimoto, labanye bangena ngetinyawo.  Kwentenjani kangaka?  Ngabe kunelidzili, ngabe ngumtsimba, uyangena noma uyaphuma?  Ingani atishaywa timfengwane, ingani akuhlatjélwa?  Yini lena lelapha kulomuti?  Bantfu banyenti babulala inyoka.  Ngabe kwentiwani?

   Uma sewusondzela uyayitfola imphendvulo kancane, ngobe uma sewusedvute impela uyatfola kutsi akukabindzi dvu lapha kaNhlane, kodvwa kukhona emavi lahle evakala asho ngelivi lelikhalela phansi futsi ahle aphakama kancane.  Uma sewungene lapha ekhaya lusizi ulubona nakubantfwana labamehlo abovu kantsi futsi agcwele tinyembeti.  Uma utsi uyababingelela, basuke babindze nje noma-ke umuntfu wakhona atsi uyavuma, asuke akutsele ngetinyembeti nje, utsi uma umbuta kutsi kwentenjani, ube umshayile, asuke akhale kakhulu, kutsi akatisakate phansi.


	


	3.10
Yenteka kuphi lendzaba?
	(2)


	3.11
Kulesigamu sifundza ngemuti wakaMasuku lokubonakala kutsi kukhona 
lokungahambi kahle kuwo, bantfu bangena bayaphuma bacwebe lusizi 
netinyembeti emehlweni.  Ake uchaze kafishane kutsi mbambambamba 
kwentenjani.
	(5)


	3.12
Sitsini sinanatelo sakaMasuku lesivetiwe lapha?
	(1)


	3.13
Bekawakabani umfati waMasuku?
	(1)


	3.14
NguMasuku cobo lwakhe sisusa salolusizi lolungaka.  Chaza usekele lombono 
ngalokusencwadzini.
	(5)


	Sicephu C:
	


	   Watsenga tinkhomo letinyenti ngayo kwatsi ngalesalako wagabela lenyenti kuyo lenanyalo besolo ngitsaphuta kuyo ngilungise lokwa nalokwa lebekubitwa yinhlitiyo.  Bantfwana basukwa ngematfutfumba yonkhe indzawo, ngobe phela bebadla kamnandzi.  Mine phela, njengaloku ungibona, ngatsela umtimba ngagcwala kusukela lapho.

   Injabulo yemali lebesolo siyivabata kuyo yonkhe leminyaka lemibili leyengcile, iphele nakusuka lomnyaka.  Khathwane waphindze wahamba inyanga.  Ngase ngikwetayele kuhamba kwakhe futsi ngingasakushayi mkhuba ngoba phela wangatisa kutsi utawuhle ahamba nasekudzingekile.

   Ekubuyeni kwakhe, akatange asaphindza kuba nguloKhathwane lengimatiko.  Loko ngakubona nje efika kutsi cha, kwehlukile lokwanyalo kubuya kwakhe.  Ngangitsi nome ngikhuluma naye angancibiliki, angishalatele nje kuphela.  Angisakhulumi phela ngebantfwana.  Bebatsi nobe bamkhulumisa nome bafuna kudlala naye, avele abakhweshise atsi udziniwe.  Kwachubeka kanjalo-ke sekumunyu nje lapha ekhaya, ngamangala kutsi ingabe yini lephetse kabi umyeni wami.  Ngangiye ngicabange kutsi uyagula kodvwa nangitsi akaye esibhedlela noma-ke etinyangeni, angavumi, atsi yena uphilile kutsi nje udziniwe.

   Lokwenteke kulenyanga kona kusuke kwatsatsa inkomishi.  Katsatfu kufika bafokati labatsatfu bete kuye Khathwane.  Labafokati ngikhumbula ngibabona kwekucala asatsandza kufika nesizumbulu Khathwane.  Kulamahlandla lamatsatfu, bebefike bakhulume naye khona le esangweni.  Bebafika ebusuku onkhe lamalanga.


	


	3.15
Ichazani lemigca lelandzelako lesebente kulesicephu?
	


	3.15.1 lebekubitwa yinhlitiyo.

3.15.2 lebesolo siyivabata

3.15.3 angancibiliki

3.15.4 kusuke kwatsatsa inkomishi

3.15.5 ngatsela umtimba

3.15.6 sekumunyu nje lapha ekhaya.
	6x1=(6)

	SIGABA D
	


	UMBUTO 4

INOVELI
	


	HWAWU MINE NGEMNTFWANAMI! – T.F. MAPHALALA
	


	Fundza leticephu uphendvule nemibuto lelandzelako.
	


	Sicephu A:
	


	   Wangena umfana, walandzela uyise.  Wayidvonsa imvubu yakhe.  Kwadzimate kwevela nakunina, wevakala asatsi:  “Hhawu sale umkhawula phela yise waMbongeni sewumshayile Nkhosi kwenele, akasayikuphindza.”
	


	Ngisho naMbongeni lekwakunguyena muntfu kumjabulisa kushaywa kwaJabulani, naye wativa asefikelwa yinhlitiyo lebuhlungu ngobe yena bekati kahle kamhlophe kutsi Jabulani abengazange asaze abheme.

   Jabulani wacondza ngasesibayeni wayakutikhalela khona.  Kwaba buhlungu kakhulu kudzadzewabo yena labesavele achiphita tinyembeti.  Kwatsi nenina angakateleli uLomusa watsatsa sinkhwa wacondza esibayeni.

   “Thula Jabulani, nasi sinkhwa sakho,”   sekusho uLomusa “Thula wena Jebu.”

   Wacale wangete wanaka nje Jabulani, noko waze waselula sandla sakhe, emehlo wona asolomane awabhekise embili; waselula sandla watsatsa sinkhwa, wasidla.  NaLomusa naye wathula watsi dvu, naye aseyingilekile, angati kutsi utawukhuluma atsini lokungahle kudvudvute umnakabo.  Base bayahlala bobabili noko bangakhulumi lutfo.  ULomusa waze wesuswa livi lenina asambita.  Kwatsiwa akete naye lowo Jabulani atewucedzela umsebenti wakhe.

   Ngalelo langa Jabulani abengafuni nekumbona nje Mbongeni, atsi nome atsi uyamkhulumisa Mbongeni athule nje Jabulani angatsi vu.  ULomusa phela yena njengobe abetsandza umnakabo lomncane, abembita ngekutsi nguJebu.  Ngako-ke kushaywa kwaJabulani kwamphatsa kabi kakhulu emphefumulweni, kwamvisa buhlungu lobukhulu.

   KuJabulani loko kwaba sisusa salokunyenti, ngobe enhlitiyweni yakhe, abesolomane akhala, akhala ngekutsi ushayelwe intfo langakayenti, inhlitiyo yakhe itsi ngabe ncono kube mane ushaywe nje nalelo gwayi lelo wake walibhema nje nome ngalinye lilanga.  Ecinisweni abengazange asalibheme ligwayi, kodvwa abesamidvwayidvwa ngenca yaMbongeni.

   Watsi kube ahlangane nemngani wakhe Mandla ngakusasa wabe atsi akaligoce manje naye sewufuna kufundza ligwayi kuze naye alikhafule ngemakhala.  Wambalisela ngekutsi webulwe kanjani ekhaya ngenca yemanga aMbongeni.

   Mandla watsi:  “Mbongeni phela uyedzelela.”

   Jabulani watsi “Awumati wena.  Mine ngiyawuke ngimlimate kabi ngalelinye lilanga.”

   “Uyawumentani njengobe Mbongeni mdzala nje kunawe futsi uyakweyisa?”

   “Thula wena.  Ngiyawuliphelelisela esimongweni litje, ngisuke lapho nginkontje.  Ngeke mine ngikumele lokutsi ngitabe ngilibele kucalelwa nguMbongeni emanga.”

   “Nako-ke Mfana dvonsa ucaphele lingakukhwehlelisi.”

   Akazange aphindze aliyekele Jabulani ligwayi kusukela ngalelo langa.  Wabe sewungene ungene kulo.  Abebanjwa aneligwayi, adzindvwe ngemvubu, kodvwa konkhe loko kungasho lutfo.  Ingcondvo yakhe bese ingenwe bujila nekunganaki nje nekutsi kutsiwani, kukhulunywa ngubani, kubani, ngani.
	

	   Tatinguloku tiya ngekuya-ke tigigaba letentiwa nguJabulani letatingatsandvwa batali bakhe, bamshaye kodvwa kubonakale kutsi kushaywa kwakhe akusiti lutfo.


	


	4.1
Ngubani lomfana lokutsiwa wangena alandzela uyise lapha?
	(1)


	4.2
Umlandzela nje kuyawukwentiwani?
	(2)


	4.3
Niketa bufakazi lobukulesicephu lobukhombisa kutsi loku labakwenta 
kulomfana kwakudzabula umphefumulo.
	(3)


	4.4
Bekubobani bantfwana baDlamini?
	(3)


	4.5
Kulesigamu kutsiwa ngalelo langa Jabulani bekangafuni nekumbona nje 
Mbongeni.  Nika sizatfu saloku.
	(2)


	4.6
Ngendlela inhlitiyo yaJabulani beyibuhlungu ngakhona bekacabanga kwenta 
Mbongeni lokutsite.  Yini lena bekafuna kumenta yona?
	(2)


	4.7
SiSwati sitsi ‘indvuku ayiwakhi umuti?’  Chaza lesisho bese unika sibonelo 
lesikulesigamu.
	(3)


	Sicephu B:
	


	   “Mine nenyoko sifuna kwati kutsi sewutimisele nge-kwenta njani-ke nyalo?  Wati kahle Jabulani kutsi sengu-kanyenti kangakanani ngikwekhuta etintfweni lenginga-

tifuni, wena solomane uphikelele ngekutenta leto tintfo.

   Wacala ngekubhema.  Ngitsite ngisahleti lapha ekhaya wafika udzakiwe.  Nanyalo nje angati nome sewubuyekele yini tjwala.  Utsite usuka lapho wabe ungenelana nebafana labantjontjako.  Ngikhuluma nje uphuma ecaleni.  Futsi ngiyeva kutsi kunemahemuhemu latsi nakuleti letinye tintfo tebantfu lebetisolo tilahleka nawe bewusekhatsi 

Jabulani.  Futsi kuvakala shangatsi nakuto nguwe lebe-wusembili kubo bonkhe lobo bubi Jabulani.  Usuka la uyengihlazisa eveni.  Mtsetfwa ngumuntfu walapha ekhaya, lofanana nami, kuwe unguyihlo.  Kodvwa wena unesi-

bindzi sekusuka uyekumebela imali yakhe.


	


	4.8
Bobani labakhulumako lapha?
	(2)


	4.9
Nika tigigaba latsi lolokhulumako tentiwe ngulona lakhuluma naye.
	(3)


	Sicephu C:
	


	   Batsi baphuma babe bamanti nte, bahamba  bantanganta.  Babebonwa ngunome ngubani nje kutsi cha, laba, baphuma ebhodweni, bebasetjentwa sibili lapha eti-bunu.  Nembala bahamba-ke boMbongeni naJabulani.  Bahamba nje, sigudvu samantjane; kute lokhulumisa lomunye.  LenguJabulani ihamba ibuke le khashane, tandla utishwatsike emakhikhini elibhuluko.  NaMbongeni watsi ulinga kucala ingcoco watsi:

   “Kwentenjani kangaka Jabulani?”

   “Kwentenjani kuphi?”
	


	   Nishaywa kangaka nje nenteni?”

   “Bekushaywa bani?  Ungangenyanyisi mine.”  Washo umfo kaDlamini wabuka khona le etinkhalweni.

   Mbongeni naye wathula asatibonele nje kutsi lendvodza ayifuni nani kutsi kube kukhulunywa ngalendzaba.  Mhlayimbe abentiwa ngimivimbo leyayisashoshotela etibulu.  Nasekhaya Jabulani akazange angene endlini kanye naMbongeni, wavele wangena esibayeni wacondza endzaweni leyayinetjanyana watigicita khona ngobe abengakhoni nekusibeka phansi sibunu.  Nebasekhaya-ke abazange bamhluphe ngekumlandza ngobe bebabona kutsi usenemahloni newekubabuka.
	


	4.10
Bobani laba lokutsiwa batsi baphuma babe bamanti nte?
	(3)


	4.11
Benteni kantsi labafana?
	(2)


	4.12
Babuyaphi boMbongeni naJabulani?
	(1)


	4.13
Bahlobene ngani labafana?
	(1)


	4.14
Kuyacaca kutsi labafana abevani.  Yini imbangela yaloku?
	(2)


	4.15
Nika tinchazelo talamavi njengoba asebentile kulesicephu ngetulu:
	


	4.15.1 bahamba bantanganta

4.15.2 baphuma ebhodweni

4.15.3 basetjentiwe lapha etibunu

4.15.4 sigudvu samantjane

4.15.5 tandla utishwathike emakhikhini
	5x2=(10)

	SIGABA D
	


	UMBUTO 5

TEMDZABU
	


	SEKUHLWILE – G.A. MALINDZISA
	


	5.1
Phendvula lemibuto lelandzelako letsatselwe kusivisiso: Kukhiwa kwelusekwane
	


	
5.1.1
Lukhiwa bobani lusekwane?
	(1)


	
5.1.2
Lentani lelisiko lelusekwane?
	(2)


	
5.1.3
Licondze kwakhani lelisiko?
	(3)


	
5.1.4
Lukhiwaphi lona lolusekwane?
	(1)


	
5.1.5
Kushoni kubuna kwelusekwane lusesetandleni?
	(3)


	5.2
Nika timphendvulo tanati tiphicaphicwane.
	


	5.2.1
Ngikuphica ngebantfu bani labangevani nekukhanya.

5.2.2
Ngikuphica ngelidzedze lami lelingahlalwa yimphungane.

5.2.3
Ngikuphica ngemfundisi lodla emacandza.

5.2.4
Ngikuphica ngemuntfu wami lodla akhafula.

5.2.5
Ngikuphica ngenyoka yami lendze legudla tintsaba.

5.2.6
Ngikuphica ngelihhashi lami leligijima lijubeke umsila.

5.2.7
Ngikuphica ngesambulelo sentsaba.

5.2.8
Ngikuphica ngetimbambo telive.
5.2.9
Ngikuphica ngemfati wami lohamba apheka atfulula.

5.2.10
Ngikuphica ngentfombi yami legwadle kakhulu, igana wonkhe 


umuntfu lehlangane naye.
	10x1(10)


	5.3
Nika tinchazelo tanati taga netisho letilandzelako
	


	5.3.1
kuba ngumtfwalo 

5.3.2
intsandzane lenhle ngumakhotfwa ngunina.

5.3.3
sitawubona emalolo kwehlulwa lilanga.

5.3.4
inhlitiyo igaya tiboti

5.3.5
sitja lesihle asidleli

5.3.6
imali leshisiwe

5.3.7
uyahhema

5.3.8
kudliwa licala

5.3.9
kufaka sandla

5.3.10
kubeka indlebe
	

	5.8.1 
	10x2=(20)

	EMAMAKI ASAWONKHE:
	40x2=80

